
Pensar no 2030 hoxe revélase complexo. Nun contexto de pandemia no que a in-
certeza ¢ a Unica certeza e nunha sociedade que, infelizmente, camifia dende hai
tempo cara 4 ditadura do inmediato, pensar no futuro é un acto de rebeldfa.

Estar hoxe para falar do futuro dos teatros ptblicos neste I Congreso do Te-
atro Galego ¢ importante, pois 0 CDG ¢ presente, un presente ben asentado
no pasado e que terd, sen dubida, un vizoso futuro pola fronte.

Dentro da dificultade que supén hoxe pensar no futuro, océrreseme que
unha boa estratexia, dada a mifia vinculacién co mundo académico e coa inves-
tigacién, pode ser comezar por facernos preguntas, observar o contexto e, se ca-
dra, facer unha achega tentativa 4s lifias polas que pode decorrer o futuro deste
tipo de institucidns.

O teatro, as artes escénicas en xeral e a cultura no seu conxunto, gozan tra-
dicionalmente na Europa continental dun apoio e proteccién publica que, en
maior ou menor medida, os coloca 4 par da sanidade e educacién. Asi, é un de-
reito da cidadania e, baixo esta perspectiva, é un deber da administracién pro-
ver a sociedade de bens culturais e garantirlle o seu acceso 4 poboacién.

Isto pode facelo de xeito directo, producindo, distribuindo e fomentando o
consumo destes bens ou de xeito indirecto, concertando ou impulsando esta
producién e difusién da man da iniciativa privada.

Neste contexto naceron os teatros publicos, museos e bibliotecas, dende
grandes infraestruturas nacionais a pequenos espazos locais.

O modelo de teatros, bibliotecas ou museos “nacionais”, entre os que se en-
contra o Centro Dramdtico Galego, mantivo unha léxica decimondnica, en
moitas destas institucidns, até os albores do Século XXI. A partir dos anos 50, e
especialmente nas dltimas décadas do século XX, estas organizaciéns comeza-
ron a mudar estruturas, fins e obxectivos.

Existe abundante bibliografia sobre teatros nacionais tanto dende a perspec-
tiva histérica como da construcién de relato identitario dun territorio a través
do seu teatro, Byrne (1929), McKendrick (1989), Howarth et alii (1991), Kru-
ger (1992), Eyre (2011), Rosenthal (2013), pero neste caso percorreremos as
referencias existentes sobre bibliotecas e museos publicos para obter unha vi-
sién externa ao noso sector que nos permita tirar conclusiéns ou, cando menos,

repensar posibles camifios para o futuro!. Semella, con todas as cautelas, que
dentro da literatura os museos e bibliotecas estin mdis estudados e levan a
dianteira na andlise desa transformacién. A pregunta é: que estd a pasar?

A finais do século XVIII, aparecen os primeiros museos, teatros e bibliotecas
publicas que foron evolucionando no seu concepto, funciéns e relacidéns coa
sociedade até o dia de hoxe. Nas tltimas décadas asistimos a unha forte crise de
identidade dentro das instituciéns culturais publicas, cuxo futuro, terdn que ir
definindo as novas politicas culturais dos territorios.

Os museos publicos, dende a stia creaciéns foron evolucionando de xeito
natural dende un lugar de preservacién e coleccién a un lugar de estudo, inves-
tigacién e difusién (Herndndez 1992: 85). Do mesmo xeito, as bibliotecas pu-
blicas pasaron de ser un instrumento ligado ao poder nos seus comezos, até ser
unha institucién documental que apoia a educacidn, a cultura e o desenvolve-
mento persoal a dia de hoxe (Ferndndez Abad 2006: 93).

A modo de exemplo, de como nun periodo moi breve de tempo mudou o
concepto do que é un museo, que poderia repensarse cal é o concepto dun tea-
tro nacional. O Comité Internacional de Museos, creado en 1946, define nos
seus estatutos en 1947 o museo como toda institucién permanente que conser-
va e presenta coleccidons de obxectos de cardcter cultural ou cientifico con fins
de estudo, de educacién e deleite. Nunha modificacién de 1974 a definicién
pasa a ser: institucién permanente, sen fins lucrativos, ao servizo da sociedade
que adquire, conserva, comunica e presenta con fins de estudo, educacién e de-
leite testemufias materiais do home e o seu medio.

Do mesmo xeito define os seguinte espazos:

a) Os institutos de conservacién e galerfas de exposicién dependentes de ar-

quivos e bibliotecas.

b) Os lugares e monumentos arqueoldxicos, etnogréficos e naturais e os si-
tios e monumentos histdricos, tendo a natureza dun novo museo polas
stas actividades de adquisicién, conservacién e comunicacién.

e) As Instituciéns que presentan espécimes viventes tales como os xardins
botdnicos e zooldxicos, acuario, vivarium etcétera.

! Durante o relatorio no congreso de Rui Madeira hoxe pola mafd, falibase dos modelos e acordaron que
¢ moi dificil falar dunha modelizacién porque ¢ unha xeneralizacién, e cada institucién é moi particu-
lar, moi especifica e cada unha dela deberfa responder a un relato cultural propio.

En 1983, a décimo cuarta Asamblea Xeral do ICOM, que tivo lugar en
Londres o 1 e 2 de agosto, engade ao artigo anterior o seguinte:

d) Os parques naturais, os arqueoldxicos e histdricos.

e) Os centros cientificos e planetarios.

Existe, polo tanto, a posibilidade de abrir as miras do que inicialmente se con-
sideraba un museo publico cara a outros camifos. Serd que no caso dun teatro
pode estar a pasar o mesmo? A cuestién por volta do teatro serfa se pode existir
un teatro nacional dentro da fronteira do propio teatro, dentro ou féra do seu es-
pazo arquitecténico, se a tendencia ¢ a recuperacién do espazo urbano por parte
dos teatros publicos para establecer novas vias de relacién coa sociedade.

Henry Pierre Jeudy (1989: 10) prognosticaba “a finais do século XX o mun-
do corre o risco de converterse nun xigantesco museo’, ¢ dicir. Se todo ¢ mu-
seo, nada é museo, amosa unha preocupacién pola musealizacién. Ante o que
Guy Debord (1967) chamou a sociedade do espectdculo, existe a posibilidade
de que a espectacularizacién da cotidiandade devefia nunha perda de interese
polo teatro. Serd a tendencia actual ao teatro documental e as autoficciéns un-
ha mostra disto?

Herndndez (1992: 89) reflexiona que “estd a pasarse do cardcter sacro do mu-
seo 4 concepcién do museo-mercado (moi aplicable ao teatro publico) que oferta
produtos culturais que son consumidos polo gran publico e, como todo produto
de mercado, debe renovarse constantemente. Un dos produtos mdis consumidos
son as exposicions temporais”. Este feito pode darse no eido escénico co que Tay-
lor (2016) denomina a festivalizacién da cultura e dos espectdculos?.

Shouten (1987: 240-243) sinala as diferenzas entre un museo tradicional e
un museo moderno que poderia ser aplicada, dalgtin xeito a un teatro publico.

MUSEO TRADICIONAL

¢ Puramente racional

* Especializado

* Orientado cara ao produto final
¢ Centrado nos obxectos

* Orientado ao pasado

2 Guilermo Heras, na stia conferencia, tamén falaba da importancia dos festivais como eixos vertebradores,
moitos en América Latina, co risco do que tamén supén tamén a nivel global e sistémico converter pro-
gramacions especiﬁcas no regular, ou asf{ o consideran tamén outros autores.

* Acepta unicamente orixinais

* Enfoque formal

* Enfoque autoritario

* Obxectivo/cientifico

* Conférmase 4 orde establecida

MUSEO MODERNO

e Tamén toma en conta as emocidns
* Pon de manifesto a complexidade
* Orientado cara ao proceso

e Tenta visualizar os obxectos

* Inserise tamén no presente

* Tamén acepta copias

* Enfoque informal

* Enfoque comunicativo

* Creativo/popular

* Inconformista e orientado 4 innovacién

Abad (2006: 109) sinala entre os aspectos mdis destacados das bibliotecas, e
isto tamén ¢é aplicable ao teatro, que ¢ a sociedade a que fai a biblioteca publica.
Isto pode ser exportable a un museo ou un teatro. E a propia sociedade na que
se insire a que acaba definindo 4 institucidn, salvo que esta viva de costas ao seu
relato cultural. A permeabilidade, polo tanto, pode ser unha das caracteristicas
futuras deste tipo de estruturas.

Na actualidade, existe unha disonancia entre o modelo tradicional decimo-
nénico e aposta por novos modelos que cristalicen ao longo do século XXI:

a) A ideas e conceptos tedricos sobre a xestién de espazos publicos contem-
pordneos non se corresponden con realizaciéns précticas, especialmente
en instituciéns anquilosadas.

b) E dificil aplicar unha teorfa xeral a instituciéns moi diferentes en tamafio,
contido, funcionamento e contexto.

¢) Deficiencias das politicas publicas ligadas ao curtopracismo (por parte da
Administracién e dos sectores), escaseza de orzamentos e falta de persoal.

d) Medo a perder a “esencia’ orixinal das instituciéns como santuarios da
cultura.

O contexto actual comeza a marcar a tendencia deste tipo de instituciéns
nas seguintes direcciéns:

a) Cambio de interese que pasa do obxecto cultural como elemento central
cara 4 comunidade, o publico, os usuarios etc.

b) Instituciéns como entes sociais que deben adaptarse ao cambiante con-
texto no que se insiren, fomentando, entre outras cousas a colaboracién
entre instituciéns e asumindo o impacto das novas tecnoloxias.

c) Espazos vivos, dindmicos, participativos en constante diélogo cos seus pu-
blicos e cos obxectos da creacién. Xeracién de experiencias participativas,
mellora da accesibilidade, fomento da conciliacién dos profesionais e dos
publicos e personalizacién da oferta.

d) Cambio de concepto: do valor artistico da obra (espectdculo, publica-
cién, cadro, sitio arqueoldxico etc.), da stda valoracién como elemento
documental reflexo dun contexto e dunha sociedade.

e) Ampliacidns dos limites de patrimonio (valor do inmaterial), artes escéni-
cas (formatos hibridados, mediados etc.).

f) Descentralizacién: as instituciéns “nacionais” tradicionais quedan desfasa-
das e deben atender 4 multiplicacién de novos pequenos espazos.

Cara ao futuro:

Unha institucién publica, museo, teatro, biblioteca, ten unha tripla respon-
sabilidade: preservar a integridade do noso patrimonio, contribuir 4 evolucién
da nosa sociedade a través da educacién e fomentar a creacién do patrimonio
futuro. Estes son os tres eixos, pero o reto é conxugar estas tres vertentes, pois
as instituciéns adoitan estar centradas soamente nun deses tres aspectos.

No caso dun teatro, outro dos retos é definir cal serd a transformacién e co-
mo crear estruturas mdis dindmicas, participativas e socialmente responsables
sen deixar de ser un elemento central da creacién escénica e garante da tradi-
cién cultural dun pais.

Agora, se vos parece, 0 que proporia é pensar que estamos no 2030 e estamos
falando do Centro Dramdtico, nun exercicio de ilusién. Falamos de que nese mo-
mento, no 2030, o Centro Dramdtico ¢ un proxecto global, que estd centrado
principalmente na creacién e na producién. Produce, por un lado cldsicos galegos,
cldsicos universais e, por outro, dramaturxia contempordnea, dramaturxia con-
tempordnea galega, dramaturxia contempordnea universal. E céntrase, como ele-
mento central do sistema teatral, en facer de ponte entre a formacién, a profesién

e a creacién coa audiencia, coa sociedade. Nese encontro, por exemplo, haberfa
pontes coa ESAD, haberfa un laboratorio de encontro (que esta mand se falaba e
se demandaba) no que os alumnos e alumnas poidan facer sesidns de titorfa co
persoal do CDG, que poidan facer encontros a través do CDG con compaiifas,
con estruturas para xerar ese cofiecemento da estrutura teatral do pais que permi-
tan a sda transicién 4 vida activa dentro dunha normalidade sistémica.

Un proxecto que xa existe, o Proxecto Nés, estard totalmente asentado e
abrird fronteiras que lle permitan ao alumnado dos dltimos cursos facer espec-
tdculos compartindo escena co alumnado de escolas doutros paises, fomentan-
do a internacionalizacién futura do noso sector.

Haberd, supofio, no 2030, unha compaifiia nova, ao igual que hai unha
Compaiifa nova de Teatro Cldsico, haberd unha Nova Compania ligada ao
Centro Dramdtico Galego.

Con relacién aos profesionais haberd unha formacién de reciclaxe, de redescu-
berta, de traballo en paralelo en colaboracién do Centro Dramdtico, con Festivais,
coa ESAD, con outras instituciéns, co Consello da Cultura Galega e xeraranse co-
producidns e traballos que permitan por un lado a vertebracién do noso territorio
a nivel creativo, e por outro, a internacionalizacién dos nosos traballos.

Ao falar dos publicos de audiencia, que en definitiva é para o que existe o
Centro Dramdtico Galego, pois as instituciéns publicas, débense 4 cidadania e
4 sociedade que as crea e acolle, haberd un traballo constante coa cidadania, ha-
berd unha maior participacién, érganos consultivos e de encontro e unha per-
sonalizacién da oferta con relacién aos publicos.

Ao respecto do territorio, debe dar servizo no 2030 4 cidadania e iso pode
facelo de duas formas: ten o mesmo dereito a gozar do Centro Dramdtico Ga-
lego unha persoa da Fonsagrada que unha de Santiago de Compostela.

Fdlase da falacia dos teatros nacionais localizados simplemente nunha cidade,
que non responden a un territorio, non responden a unha nacién. O Centro
Dramdtico no 2030 responde a esa léxica territorial de ser un teatro asentado en
todo o pais, e iso pode selo movendo as pezas para que xiren por toda a xeografia,
movendo as propostas de formacién ou movendo as coproduciéns con diferentes
formatos que cheguen ald onde non alcanza un espectdculo grande. Pode facelo
tamén xerando sistemas de mobilidade dentro do territorio que permitan que a
xente poida desprazarse a Santiago ou a outros lugares se tefien infraestrutura pa-
ra poder asistir de maneira habitual a espectdculos teatrais. Iso permitirfa asentar

xiras, apoiar dende o Centro Dramdtico a colaboracién con festivais que son os
que se asentan nas comunidades, nos territorios. Son elementos fundamentais,
vertebradores do noso sistema teatral, igual ca ter tamén residencias en colabora-
cién con concellos, con entidades locais, ter coproducidns con entidades locais e
de féra, con compaiifas asentadas en residencia en entidades locais, en comarcas
que permitan un traballo como pode haber noutros paises. Un exemplo son as
Comedias do Minho, que dan servizo a unha comarca a nivel profesional, a nivel
comunitario e a nivel pedagdxico, e marcan os fluxos de espectadores e especta-
doras dentro do seu territorio.

Falabamos antes da internacionalizacién, que no 2030 estard vertebrada por
unha léxica xeogrifica-histérica-cultural e lingiifstica que temos. Estamos na
punta de Europa e no centro do Atldntico e, depende de como o mires, somos a
fin do mundo ou o centro do océano, e se o0 miramos desde ai, somos o elemento
vertebrador entre América e Europa. Desde esa perspectiva o Centro Dramdtico
tecerd pontes con compafias con estruturas europeas e con compafnias e estrutu-
ras de América, sen esquecer as pontes coa parte lusofonfa. Temos a necesidade
imperiosa de construir relaciéns ademais de con Portugal, con quen tradicional-
mente as temos, co resto da lusofonia, cun xigante como pode ser Brasil, pero sen
esquecer nin descoidar paises que nestes momentos culturalmente son emerxen-
tes e que tefien un talento enorme como pode ser Mozambique, San Tomé ou
Angola, que falan a nosa lingua e cos que podemos xerar vinculos de traballo e
creativos que nos van alimentar como pais e como sistema teatral.

Iso é o que pasard, supoiio, no 2030. Eses tres eixos: Europa-América-Luso-
fonfa. E nisto estard tamén, sempre abrindose mdis e mdis, o proxecto Nds.
E unha complicacién para o Centro Dramdtico e para a Escola, pero nese mo-
mento teremos ao mellor varias vertentes, e uns irdn a Brasil e outros irdn a
Austria e construiremos eses proxectos que vertebren, que unan e que fagan.

E por dltimo, un eixo central dun teatro publico do século XXI ¢ asentarse
na dramaturxia, apoiala e tamén apoiar a escrita, e non sé a textual sendn a es-
crita de pretextos, de textos, de notas coreogrificas que permitan a execucién
posterior de espectdculos.

Falaba Nufez Sabaris de como a canonizacién de Valle sobre as tdboas foi des-
pois da sta canonizacién como escritor dentro da literatura, digamos. Espero que
no 2030 os autores e autoras sexan canonizados nas tdboas, en vida e facendo
mdis obras. Iso ¢ o que pasard no 2030. E por aqui estas serfan as lifias nas que no
2030 estarfa o Centro Dramdtico.

Estamos ante un enorme desafio para, dende o presente, construir o futuro.
O urxente, 4s veces desvia a nosa atencién do importante. O 2020 estd a ser un
ano de urxencias, e hai que atendelas, pero hoxe, o I Congreso de Teatro Galego,
ddnos a oportunidade de pensar no importante, en construir co 2030 no hori-
zonte.

Quérolle dar novamente as gazas 4 organizacién do Congreso e a todas as
entidades que o apoian por abrir esta oportunidade de sementar futuro. Agar-
demos, en 10 anos, ver o que de aqui naceu.

